Matthew’s Gospel. Lesson 2

Injili ya Mathayo Somo la 2. Safari ya Mamajusi. Mathayo 2.

Mlango wa pili waelezea safari ya watu wenye ujuzi wa kusoma nyota (“Mamajusi”) hadi kwa mtoto mchanga Yesu na jinsi gani Mfalme Herodi alivyojaribu kutaka kumwangamiza mtoto. Alidhani kwamba huyu mfalme mpya atakuwa mshindani na kutishia mamlaka yake.

Mathayo hatuambii hao wajuzi walikuwa ni nani, wala walitoka mahali gani hasa. Maelezo haya sio ya muhimu. La muhimu sana kwetu ni kujua ya kwamba watu walikuwa wakitarajia mtu - Mwokozi na Mfalme aliyeahidiwa na Mungu. Tarajio hili msingi wake waliuweka katika unabii wa Agano la Kale, kwa mfano Mathayo 2:6 imenukuliwa katika Mika 5.

Zawadi tatu zilizoletwa na hao Mamajusi zatukumbusha sehemu tatu za kazi ya Bwana Yesu:-

· Dhahabu- inatukumbusha hali ya ufalme; Yesu atakuwa Mfalme.
· Uvumba - ni fukizo ambalo ni ishara ya sala, tunakumbushwa kwamba tunaweza kumwomba Baba yetu wa mbinguni kupitia Yesu.
· Manemane - manukato yaliyotumika kwa ajili ya kuandaa mwili kwa maziko.
       Yatukumbusha kwamba Yesu atakufa kwa dhambi zetu.

Mapema Yesu alikuwa hatarini. Yusufu, Mariamu na mtoto wakakimbilia Misri, mahali walipokuwa salama mbali na Herodi. Katikati ya historia yote uovu na vitendo vya utumiaji nguvu vimelazimisha wengine kuwa wakimbizi. Katika mlango huu Bwana Yesu mwenyewe alishiriki mambo hayo ya kusikitisha.

Habari za maisha yao - Maherodi
Mfalme Herodi (mara nyingine ameitwa Herodi Mkuu), ambaye mamajusi walimtembelea, alitoka kwenye familia ambayo ilikuwa na mali na uwezo wa kuwatumikia Warumi walioikalia Israeli wakati ule. Herodi hakuwa Myahudi, na siku zote hakupendwa na raia wa Kiyahudi, ingawa alitoa pesa nyingi kujenga tena Hekalu katika mji wa Yerusalemu. Wivu wa Herodi na tabia yenye mashaka katika Mathayo 2 hulingana na tunachojifunza juu yake katika historia. Alithubutu hata kumuua mmoja wa wake zake na wanawe kadhaa, kwa kuwa aliwaza kwamba hawakuwa waaminifu kwake. Mmmoja wa wanawe Herodi aliyesalia, Akelao, alirithi sehemu ya kusini ya ufalme wa baba yake. Hakuwa mzuri kupita baba yake na malalamiko ya Wayahudi yalisababisha Warumi kumwondoa kazini ili kuepusha uasi. Ufalme wake ukawa jimbo lililoongozwa na watawala wa Kirumi, mmoja aliyekuwa maarufu alikuwa Pontio Pilato. Mwanawe mwingine, Herodi Antipa, aliyerithi sehemu ya kaskazini ya nchi za baba yake ndiye Herodi aliyetajwa wakati wa muda wa kusulubiwa Yesu.

Maswali katika Mathayo 2.

1. Ni nani aliyefanya sehemu zote mbili Agano la Kale na Jipya liandikwe?

2. Maana yake ni nini neno kwa pumzi ya Mungu au Kuvuviwa?

3. Ni jinsi gani Mungu aliweka Neno lake katika mioyo ya waaandishi wa Biblia?

4. Chunguza Mathayo 2 na kisha uandike ni mara ngapi Agano la Kale limenukuliwa katika mlango huu.

5. Tunafundishwa nini juu ya kuthamini Agano la Kale?

6. Jina la Yesu lina maana gani?

7. Cheo cha “Kristo” kina maana gani?

8. Herodi alifanya hofu ya kwamba Yesu atachukua nafasi yake kama mfalme. Ni katika taifa lipi Yesu alitabiriwa kuwa ndiye mfalme wao?

9. Ni nani aliahidiwa ya kwamba atakuwa na “Mwana” (uzao) atakaye keti kwenye kiti cha enzi?

10. Ni nani aliahidiwa ya kwamba katika uzao wake, “mataifa yote ya dunia yatabarikiwa”?

